
GOUVÈNÈ CUOMO KREYE BOUSDETID ELLEN KAY SCHWARTZ   

 
Yo te kreye bousdetid la nan lonè Ellen Kay Schwartz, yon ansyen kolaboratè 

Gouvènè Cuomo ak yon sèvant piblik pandan tout lavi  
 
 
Gouvènè Andrew M. Cuomo jodia te anonse kreyasyon Bousdetid Ellen Kay Schwartz. 
Madam. Schwartz te yon sèvant piblik pandan tout lavi angaje pou amelyore lavi ak 
kominote yo ki anviwone l. Li te sèvi pi resamman kòm Sekretè Egzekitif Adjwen pou 
Gouvènè a.  
 
"Ellen te kwè nan pwomès sèvis piblik – lè moun ki entelijan e ki renemn travay 
rasanble ansanm pou sèvi kominote yo, yo ka chanje lavi. Li te viv egzanp sa pandan 
tout karyè l, e mwen pa gen dout ke Eta New York se yon pi bon kote jodia akoz de li," 
te deklare Gouvènè Cuomo. "Mwen te gen anpil chans dèske mwen te konnen Ellen 
epi rele l yon zanmi pandan anpil ane, e mwen fyè pou m onore lavi ak eritaj li nan 
fason sa a."  
 
Madam. Schwartz te angaje anpil nan sèvis piblik. Li te kòmanse karyè l nan Legal Aid 
Society, kote li te pase sizan ap reprezante akize endijan yo, anvan ke li tap okipe 
diferan pozisyon nan gouvènman lokal ak lapolis. Sa ki enkli sèvi kòm Chèf nan 
Divizyon Afè Entèn pou Depatman Lapolis Vil Baltimore, Sou-Komisyonè Adjwen pou 
Depatman Lapolis Vil New Yorkt, ak Enspektè Jeneral nan Depatman Envestigasyon Vil 
New York.  
 
Li te rantre nan Biwo Avoka Jeneral la nan 2007 e li te travay kòm Egzekitif Adjwen 
Chèf Kabinè pou Avoka Jeneral nan epòk la Andrew Cuomo. Nan pozisyon sa li te 
patisipe aktivman nan jesyon biwo e li te elaji grandman Pwogram Volontè Adjwen 
Avoka Jeneral la pou ankouraje opòtinite pou avoka dinamik ak motive pou sèvi nan 
biwo yo ak nan biwo rejyonal yo nan eta.  
 
Pandan lap travay nan biwo Gouvènè a, Madam. Schwartz te kontinye ankouraje moun 
ki gen talan ak divèsifye pou travay nan gouvènman eta, e li devlope ak kenbe lafwa 
gwo relasyon avèk kolèj ak inivèsite prensipal yo nan fason pou rekrite nouvo diplome 
yo. Li te kontribye nan enplemante Sant pou Rekritman ak Sèvis Piblik la, sa ki te ede 
modènize pwosesis nominasyon eta, e li te sipèvize lansman Pwogram Sèvis Bousdetid 
Excelsior, sa ki pote pwofesyonèl diplome ki gen talan ak lekòl avoka nan sèvis 
gouvènman.  

Madam. Schwartz te mouri nan mwa Jen 2015, avèk yon long maladi kansè ke li te 
sipòte avèk kouraj. Li siviv pa mari l Ed, pitit li yo Sara ak Matthew ansanm avèk fanmi li 
yo, manman l Shirley, frè li Chuck, ansanm avèk anpil zanmi ak fanmi ak kòlèg ki te 
beni paske yo te konnen l. 
 
Bousdetid Ellen Kay Schwartz ap demontre yon angajamn pou amelyore sante piblik 
ak sèvis imen a lap gen yon rekò pou sèvis piblik. Bousdetid la ap gen yon rekò 
akademik e lap montre kapasite pou simonte obstak yo nan lavi a. Yap afekte bous la 
pou ekip pwogram ak politik lidèchip Gouvènè a pou sante ak sèvis imen nan Chanm 
Egzekitif la. Etidyan yo ki enterese nan Bousdetid la ta dwe aplike grasa Bousdetid 
Excelsior epi montre enterè nan Bousdetid Ellen Kay Schwartz. 
 
Pwogram Bousdetid Sèvis Excelsior te kreye pa Gouvènè Cuomo nan ane 2013. 
Bousye yo ap travay nan ajans yo toupatou nan Branch Egzekitif la, avanse aspè 
operasyonèl nan gwo inisyativ règleman Gouvènè a. Bousye yo ap travay jeneralman 
pou yon manda dezan, men ki otman kalifye e moun ki angaje yo te kontinye avèk ajans 
respektif yo oswa okipe nouvo wòl nan gouvènman eta. Gouvènè Cuomo ap akeyi tout 
klas Bousdetid Excelsior 2016-2018 la nan mwa Septanm kap vini an.  

